
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
সাহিত্য-পরিষদ-পত্রিকা [ ?द*ांथ। ستاسو؟
প্ৰকাশ করেন, তাহা হইলে ভাল হয়। এক এক বিষয়ের পরিভাষার সম্পূর্ণ তালিকা প্ৰস্তুত হইলে, অপেক্ষাকৃত অল্প সময়ের মধ্যে কাৰ্য্য শেষ হইতে পারে, নচেৎ এক একটি কথা লহঁয়া বাদবিতণ্ডা করিলে দীর্ঘকালেও উহা শেষ হইবে না । ቇ.
উদ্দেশ্যনিরূপণ ব্যতিরেকে কাৰ্য্যারম্ভ অনেক সময় নিস্ফল মধ্যবসায়ে পরিণত হয়। বঙ্গ ভাষা ও বঙ্গীয় সাহিত্যের সাৰ্ব্বাঙ্গীন উন্নতিসাধন বঙ্গীয় সাহিত্য-পরিষদের উদ্দেশ্য হইলেও কি রূপে সেই উদ্দেশ্য প্রকৃষ্টরূপে সাধিত হইতে পারে, তদ্বিষয়ে এখনও ঐকমত্য দেখা যায় না । কেহ কেহ পরিষদকে অনুবাদকসমাজের পথানুসরণ করিতে বলেন । উদেশ্য যতই মহৎ হউক না, উহাকে সীমাবদ্ধ ও সঙ্কীর্ণ করিয়া না লইলে সম্যক ফললাভ ঘটে না । মনুষ্য এবং সমাজ মাত্রেরই শক্তি সীমাবদ্ধ। সুতরাং সাধনীয় বিষয়টিকে শক্তির পরিমাণ মতে সীমাবদ্ধ করিয়া লইতে হয়। ভাষার উন্নতি ও সাহিত্যের উন্নতি বিবিধ উপায়ে হইতে পারে। বঙ্গদেশের অনেক শিক্ষিত ব্যক্তি ভাষার ও সাহিত্যের উন্নতিকল্পে নিযুক্ত আছেন। কতকগুলি কৰ্ত্তব্য আছে, যাহা ব্যক্তিবিশেষের পক্ষে সুসাধ্য নহে, তজ্জন্য ব্যক্তিসমষ্টি বা সমাজের সমবেত শক্তির প্রয়োগ আবশ্যক । পরিষদের ন্যায় ব্যক্তিসমষ্টি এই সকল কৰ্ত্তব্যসম্পাদনেই নিয়োজিত হইয়াছেন । যাহা ব্যক্তিগত চেষ্টায় সাধ্য, তাহা ব্যক্তিবিশেষের জন্য নির্দিষ্ট রাখিয়া, ব্যক্তিসমষ্টি কর্তৃক সম্পাদনীয় কৰ্ত্তব্যে পরিষদের কার্য্য সীমাবদ্ধ করা হইয়াছে। বাঙ্গালা সাহিত্যের ইতিহাস সঙ্কলন, প্রাচীন বাঙ্গালা গ্রন্থের উদ্ধারসাধন প্ৰভৃতি মহৎ কাৰ্য্য পরিষদের কৰ্ত্তব্যের অন্তনিবিষ্ট । বাঙ্গালা ভাষার উৎপত্তি ও বিকাশের ইতিহাস, বাঙ্গালা ভাষার সহিত অন্যান্য ভাষার সম্বন্ধনিৰ্ণয়, বাঙ্গালা ভাষার অন্তর্গত বিবিধ প্ৰাদেশিক উপভাষার পরস্পর সম্বন্ধবিচার প্রভৃতি বিষয়ে এ পৰ্য্যন্ত কোন অনুসন্ধান হয় নাই, বলিলেই হয়। বীমস, গ্ৰিয়াসন, হৰ্ণলি প্ৰভৃতি বৈদেশিক পণ্ডিতগণ এ সম্বন্ধে কতক কািতক অনুসন্ধান করিয়াছেন । এতদ্বিষয়ক কাৰ্য্যক্ষেত্ৰ শিক্ষিত বাঙ্গালীগণের সম্মুখে রহিয়াছে। পরিষদের আশ্রয়ে এই সকল গভীর তত্ত্বের অনুসন্ধান চলে, এই জন্যই বঙ্গীয় সাহিত্য-পরিষদের স্বষ্টি। পণ্ডিতসমাজের যত্নে এইরূপ বৈজ্ঞানিক তত্ত্বানুসন্ধানে কত দূৱ ফললাভ হইতে পারে, বাঙ্গালার এসিয়াটিক সোসাইটি তাহার সুন্দর দৃষ্টান্তস্থল। আশা করা যায়, পরিষদ বয়ো বৃদ্ধির সহিত আপনার কাৰ্য্যক্ষেত্ৰ ক্ৰমশঃ সুনির্দিষ্ট করিয়া লইবেন । জ্ঞানসংগ্রহের জন্য বিজ্ঞানাদির আলোচনা বা বৈদেশিক গ্রন্থের অনুবাদাদি কাৰ্য্য ব্যক্তিবিশেষের যত্নে সম্পাদনীয়। উহা ঠিক পরিষদের মত সমাজের প্রধান কৰ্ত্তব্যের মধ্যে গণ্য নহে। তবে উপদেশ, আলোচনা বা আর্থিক সাহায্য দ্বারা স্থলবিশেষে পরিষদ ব্যক্তিগত অধ্যবসায়ের সহায় হইতে পারেন।

	পরিভ্রমণ বাছাইতালিকা

	
		

	
		নিজস্ব সরঞ্জামসমূহ
	

	
		
			আপনি সংযুক্ত নন
	আলাপ
	অবদান
	অ্যাকাউন্ট তৈরি করুন
	প্রবেশ করুন


		
	



		
			

	
		নামস্থানসমূহ
	

	
		
			পূর্ববর্তী পাতা
	পরবর্তী পাতা
	পাতা
	আলোচনা
	চিত্র
	নির্ঘণ্ট


		
	



			

	
	
		বাংলা
	
	
		
		

		
	



		

		
			

	
		দৃষ্টিকোণ
	

	
		
			পড়ুন
	সম্পাদনা
	ইতিহাস দেখুন


		
	



			

	
	
		আরও
	
	
		
		

		
	



			

	অনুসন্ধান

	
		
			
			
			
			
		

	




		

	

	

	
		
	

	

	
		পরিভ্রমণ
	

	
		
			প্রধান পাতা
	কেন্দ্রীয় আলোচনা
	সাম্প্রতিক পরিবর্তন
	যদৃচ্ছ লেখা
	যদৃচ্ছ লেখক
	যদৃচ্ছ নির্ঘণ্ট
	দান করুন


		
	



	

	
		প্রদর্শন পছন্দ
	

	
		
		

		
	




	
		সরঞ্জাম
	

	
		
			সংযোগকারী পাতাসমূহ
	সম্পর্কিত পরিবর্তন
	বিশেষ পাতাসমূহ
	স্থায়ী সংযোগ
	পাতার তথ্য
	এই পাতাটি উদ্ধৃত করুন
	সংক্ষিপ্ত ইউআরএল নিন
	কিউআর কোড ডাউনলোড করুন
	সংক্ষিপ্ত ইউআরএল


		
	




	
		মুদ্রণ/রপ্তানি
	

	
		
			মুদ্রণযোগ্য সংস্করণ
	ইপাব ডাউনলোড
	মোবি ডাউনলোড
	পিডিএফ ডাউনলোড
	অন্য সংস্করণ বাছুন


		
	



	

	
		অন্যান্য ভাষাসমূহ
	

	
		
		

		

	










		 এই পাতা শেষ সম্পাদিত হয়েছে ১৪:০৩টার সময়, ২৯ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

